
INKLYUZIV TA’LIM ISTIQBOLLARI. 

 

                                                                                     Ro’ziyeva Nafisa 

Qurbonovna 

Buxoro pedagogika texnikumi. 

”Maktabgacha ta’lim” kafedrasi 

Inklyuziv ta’lim fani  o'qituvchisi 

Annotatsiya: Ushbu ishda inklyuziv ta’limda raqamli texnologiyalarni qo‘llash 

samaradorligi, inklyuziv ta’limda zamonaviy texnologiyalarni qo‘llash samaradorligi 

va istiqbollari yoritilgan. 

Kalit so’zlar: inklyuziv ta’lim, raqamli texnologiya, masofaviy ta’lim va 

interaktiv xizmatlar, elektron pedagogika. 

Maktabgacha ta’lim tizimini yanada takomillashtirish, bolalarning sifatli 

maktabgacha ta’limdan teng foydalanishini ta’minlash, maktabgacha ta’lim 

xizmatlarining nodavlat sektorini rivojlantirish maqsadida, shuningdek, O‘zbekiston 

Respublikasi Prezidentining 2018-yil 30-sentabrdagi “Maktabgacha ta’lim tizimini 

boshqarishni takomillashtirish chora-tadbirlari to‘g‘risida”gi qarori qabul qilindi. 

Ushbu qarorda O‘zbekiston Respublikasi maktabgacha ta’lim tizimini 2030-yilgacha 

rivojlantirish konsepsiyasi ishlab chiqildi. 

Maktabgacha ta’lim sohasidagi normativ-huquqiy bazani yanada 

takomillashtirish, maktabgacha yoshdagi bolalarning har tomonlama intellektual, 

axloqiy, estetik va jismoniy rivojlanishi uchun shart-sharoitlar yaratish, bolalarning 

sifatli maktabgacha ta’lim bilan qamrovini oshirish, undan teng foydalanish 

imkoniyatlarini ta’minlash ko’zda tutildi.  

Inklyuziv ta’lim vazifasi bolalarning qobiliyatlari va holatidan qat’iy nazar, 

ularning barchasiga sifatli ta’lim taqdim etishdan iborat. Shu bilan birga, inklyuzivlik 

tamoyili imkoniyatlari cheklangan bolalar ijobiy ruhiy va ijtimoiy rivojlanishga ega 

bo‘lishlari uchun oilada yashashlari va o‘z tengdoshlari bilan birga oddiy maktabda 

bilim olishlari lozimligini nazarda tutadi.  

Har qanday jamiyatda yosh avlodning har tomonlama yetuk, komil inson boʼlib 

voyaga yetishiga, munosib fuqarolar sifatida ulgʼayib, davlat taraqqiyoti va gullab 

yashnashiga ulush qoʼshishlariga umid bogʼlanadi. Inklyuziv taʼlim alohida yordamga 

muhtoj bolalarni normal rivojlanishdagi bolalar bilan teng huquqlilik asosida taʼlim 

tarbiya olishlarini taʼminlaydi. Shuning uchun ham ahamiyatlidir. Inklyuziv taʼlim 

olish jarayoni bir-biriga oʻxshamaydigan, intellektual,jismoniy va aqliy xususiyatlarga 

ega boʻlgan odamlar maxsus bilimga muhtoj boʻlmagan tengdoshlari bilan birgalikda 

zarur bilim va koʻnikmalarni oladigan tarzda tashkil etiladi. Inklyuziy taʼlimalohida 

ehtiyojli bolalar bilan sogʻlom bolalar uchun teng taʼlim olish imkoniyatini yaratadi. 

UNICEF inklyuziv taʼlimni Oʻzbekiston taʼlim tizimiga kiritish masalalari bilan 

shugʻullanadi. Inklyuziv taʼlim vazifasi bolalarning qobiliyatlari va holatidan qatʼi 

nazar, ularning barchasiga sifatli taʼlim taqdim etish. Shu bilan birga, inklyuzivlik 

tamoyili imkoniyatlari cheklangan bolalar ijobiy ruhiy va ijtimoiy rivojlanishga ega 

boʻlishlari uchun oilada yashashlari va oʻz tengdoshlari bilan birga oddiy maktabda 

bilim olishlari lozimligini nazarda tutadi. Respublikamizda 2020 yil sentyabr oyida 

yangi tahrirdagi „Taʼlim toʻgʻrisida“ gi qonun tomonidan tasdiqlandi. Tasdiqdan oldin 

esa, Oʻzbekiston Respublikasi nogironlar assotsiatsiyasi mutaxassislar bilan birga 

qonun loyihasining inklyuziv taʼlim tamoyillariga muvofiqligi boʻyicha tahlili 

oʻtkazdi. Qonunning 20- moddadasida Jismoniy, aqliy, sensor va ruhiy nuqsonlari 

boʻlgan bolalar uchun taʼlim tashkilotlarida inklyuziv taʼlimni tashkil etiladi. Ushbu 

qonunda belgilangan vazifalarni to’laqonli bajarish maqsadida 2020 yil 13 oktyabrda 

O’zbekiston Respublikasi Prezidentining «Alohida ta’lim ehtiyojlari boʻlgan bolalarga 

ta’limtarbiya berish tizimini yanada takomillashtirish chora-tadbirlari toʻgʻrisida»gi 

PQ-4860-son qarori, hamda Vazirlar Mahkamasining 2021yil 12 oktyabrda «Alohida 

ta’lim ehtiyojlari boʻlgan bolalarga ta’lim berishga oid normativ-huquqiy hujjatlarni 

tasdiqlash toʻgʻrisida»gi 638-son qarorlari ishlab chiqild  

O’zbekiston Respublikasi Prezidentining «Alohida ta’lim ehtiyojlari boʻlgan 

bolalarga ta’lim-tarbiya berish tizimini yanada takomillashtirish chora-tadbirlari 

toʻgʻrisida»gi PQ 4860-son qarori bilan tasdiqlangan “2020–2025 yillarda xalq ta’limi 

tizimida inklyuziv ta’limni rivojlantirish konsepsiyasi”da alohida ta’lim ehtiyojlari 

boʻlgan bolalarga koʻrsatiladigan ta’lim xizmatlari sifatini yaxshilash boʻyicha 

quyidagi vazifalar belgilandi: - alohida ta’lim ehtiyojlari boʻlgan bolalar ta’lim 

oladigan ta’lim muassasalari binolariga qoʻyiladigan talablarni ishlab chiqish va 

tasdiqlash; - alohida ta’lim ehtiyojlari boʻlgan bolalar oʻqitiladigan ta’lim 

muassasalarini zarur adabiyotlar, metodik qoʻllanmalar, turli kasblarga oʻqitish uchun 

uskuna va jihozlar bilan ta’minlashga qaratilgan chora-tadbirlarni amalga oshirish; - 

alohida ta’lim ehtiyojlari boʻlgan bolalarni oʻqitish uchun inklyuziv ta’lim tizimini 

tashkil etish, umumta’lim muassasalarini maxsus moslamalar shuningdek tegishli 

kadrlar bilan ta’minlash alohida ta’lim ehtiyojlari boʻlgan bolalarning moslashishi va 

integratsiyasi uchun maktab-internatlarni bosqichma-bosqich maxsus jihozlar bilan 

ta’minlash va boshqalar.  

Mamlakatimizda imkoniyati cheklangan bolalarni o‘qitish, tarbiyalash, kasb-

hunarga yo‘naltirish, jamiyatga uyg‘unlashtirish masalalalari davlat siyosatining 

dolzarb yo‘nalishlaridan hisoblanadi. Chunki O‘zbekistonda taraqqiyotning besh 

tamoyilidan birikuchli ijtimoiy siyosat maqsadli yo‘lga qo‘yilganligi bois, aholining 

ko‘makka muhtoj qatlamlarini har tomonlama qo‘llab-quvvatlash huquqiy jihatdan 

kafolatlangan. Jahon ta’limi amaliyotida ham ta’lim oluvchilar ehtiyojlariga 

moslashuvchan oʻquv muhitini yaratish, variativ oʻquv dasturlaridan foydalanishga 

boʻlgan ehtiyoj kun sayin ortmoqda. Birlashgan Millatlar Tashkilotining ta’lim 

sohasidagi siyosati yoʻnalishlaridan biri bolalarning alohida ta’lim ehtiyojlari xilma-

xilligini hisobga olgan holda ta’lim berishni nazarda tutadigan inklyuziv ta’lim 

gʻoyalarini ishtirokchi davlatlar tomonidan keng amalga oshirilishini ta’minlash 

hisoblanadi. YUNESKOning ijtimoiy fanlar sohasidagi dasturlari inson huquqlari va 

erkinliklarini ta’minlashga qaratilgan bilimlar, standartlar hamda intellektual 

hamkorlikni rivojlantirishga yoʻnaltirilmoqda. Inson huquqlari umumjahon 

deklaratsiyasi qoidalarini amalga oshirishda gender tenglik, ta’lim olish huquqi 

kafolatlarini kuchaytirish mexanizmlarini amaliyotga joriy etish muhim ahamiyat kasb 

etmoqda. Dunyoda kadrlar tayyorlash tizimining asosiy va hal qiluvchi bosqichi 

sifatida boshlangʻich ta’limni innovatsion texnologiyalar asosida tashkil etish, ta’lim 

jarayonining tashkiliy, metodik komponentlarini, didaktik tizimini takomillashtirish 

boʻyicha qator ilmiy izlanishlar olib borilmoqda. Shu jihatdan oʻqituvchilarni ta’limda 

alohida ehtiyojlari bor bolalar bilan ishlashga kasbiy tayyorlashning nazariy-pedagogik 

jihatlarini aniqlashtirish orqali inklyuziv ta’lim samaradorligini oshirish muhim 

ahamiyat kasb etadi. Maktabgacha ta’limda sogʻlom tengqurlari bilan birgalikda 

imkoniyati cheklangan bolalarning ta’lim olish ehtiyojini jahon standartlari asosida 

ta’minlashda tashkilotlararo maqsadli va amaliy natijalarga yoʻnalgan hamkorlik 

hamda integrativ chora-tadbirlar taqozo etiladi. Ta’lim klasteri sharoitida barcha 

bolaga birdek sifatli ta’limni tashkil etishda tarbiyachinig roli va mavqei, ota-onalar va 

keng jamoatchilikning pedagogik savodxonligini oshirish taqozo etiladi. 

Mamlakatimizda imkoniyati cheklangan bolalar taʼlim tarbiyasi va ularning ijtimoiy 

hayotga moslashuviga qulay sharoitlar yaratib berilmoqda. Ularni jamiyatga 

integratsiya qilish, avvalo, imkon qadar salomatligini tiklash maqsadida «Imkoniyati 

cheklangan bolalar uchun umumiy taʼlim loyihasi» asosida ish yuritib kelinmoqda. 

Bunda, asosan, inklyuziv taʼlim imkoniyatlaridan foydalanish koʼzda tutilmoqda. 

Inklyuziv ta’limni chuqurroq oʼrganish, u bilan bogʼliq muammolarni aniqlash, 

samaradorlik jihatlarini asoslab berish dolzarb ilmiy muammoga aylanmoqda. Chunki 

inklyuziv taʼlim usuli barcha bolalarning ruhiy-jismoniy holatidan qatʼi nazar taʼlim 

jarayonida toʼlaqonli ishtirok etishini taʼminlashga qulay imkoniyat yaratadi. Аyniqsa, 

u alohida yordamga muhtoj bolalarning atrofdagilar bilan muloqotda boʼlishi, ijtimoiy 

muhit talablariga javob bera oladigan boʼlib ulgʼayishi, oʼz kundalik-maishiy ehtiyojini 

qondira olish koʼnikmalarini egallashi, hayotga moslashib, umumtaʼlim maktablarida 

sogʼlom tengdoshlari bilan teng sharoitlarda oʼqiy olishi, ular bilan oʼzaro doʼstona 

munosabatga kirishishi, darslarni oʼz vaqtida oʼzlashtirishi, topshiriqlarga masʼuliyat 

bilan yondashishi uchun qulayliklar tugʼdiradi. Shuni nazarda tutib, mazkur 

monografiyada inklyuziv taʼlimning oʼziga xos samaradorlik belgilarini asoslash, uni 

oiladan, maktabgacha taʼlim muassasalaridan boshlab oliy taʼlimgacha boʼlgan 

uzluksiz taʼlim jarayonida yoʼlga qoʼyish uchun zaruriy pedagogik-psixologik 

yondashuv yoʼllarini aniqlash koʼzda tutildi. Shunisi borki, inklyuziv taʼlim nafaqat 

nogiron bolalar oʼrtasida, balki sogʼlom turmush tarziga asoslangan oilada 

tarbiyalanayotgan bolalar oʼrtasida, maktabgacha taʼlim muassasalarida, maktablarda, 

akademik litsey va kasb-hunar kollejlarida ham fanlarni oʼzlashtirish darajasi turlicha 

boʼlgan oʼquvchilar uchun qulay imkoniyatlar yarata oladi. U orqali oʼquvchilarning 

bir-biriga ijobiy taʼsir koʼrsata olishiga erishish yaxshi natija keltiradi. Lekin baʼzan 

sogʼlom bolalar bilan nogiron bolalar orasidagi tafovut sezilib qolishi, nogiron bola oʼz 

tengdoshlariga qoʼshilmay, tortinishi, oʼz imkoniyatlaridan foydalana olmasligi sabab 

uyalib turishi, kamsitilishi, ayrimlari esa oilada haddan tashqari erka oʼstirilganligi 

tufayli qaysarlik, injiqlik qilishi kuzatiladiki, bunday sharoitda taʼlim amaliyoti va 

taʼlim xizmatlarini tashkillashtirishda oʼzgarishlar qilishga toʼgʼri keladi. Bularning 

barchasi inklyuziv taʼlim jarayoni  oʼziga xos murakkabliklarga ega ekanligini va shu 

sohada ishlaydigan tarbiyachilar kasbiy mahorat ustalari zimmasiga jiddiy talablar va 

masʼuliyatlar yuklashini oydinlashtiradi hamda tadqiqot mavzusining serqirra va 

murakkabligidan dalolat beradi. Olib borilgan izlanishlar va tadqiqotlar asosida 

inklyuziv taʼlim texnologiyasiga quyidagicha taʼrif berish mumkin: «Inklyuziv taʼlim 

texnologiyasi (ITT) – bu uzluksiz taʼlim tizimida maxsus yordamga muhtoj bolalar va 

yoshlar uchun mehribonlik bilan tizimli yondashadigan, individuallashgan, sharoitga 

qarab oʼzgaruvchan, maxsus oʼquv dasturlari, materiallari, vositalari va metodlari 

yordamida taʼlim-tarbiyaning pedagogik-psixologik jihatlarini zamonaviy talablarga 

mos olib boriladigan jarayondir».1 Inklyuziv taʼlimni oiladan maktabgacha taʼlim 

muassasalarida, umumtaʼlim maktablarida, kasb-hunar kollejlari va oliy oʼquv 

muassasalarida joriy etish natijasida imkoniyati cheklangan insonlarga nisbatan 

umumiy munosabat oʼzgarayotgani maʼlum boʼldi. Bu esa ularning hayotda 

muvaffaqiyat qozonishi uchun omil boʼlib xizmat qilishi mumkin. Inklyuziv taʼlim 

imkoniyati cheklangan bolalarga umumtaʼlim jarayonidagi barcha tadbirlarda faol va 

muntazam ishtirok etish imkonini beradi. Buning natijasida stereotiplar 

shakllanishining oldi olinib, koʼrsatiladigan individual yordam imkoniyati cheklangan 

bolalarni jamiyatdan ajratib qoʼymaydi. Ular olgan koʼnikmalarini umumlashtirish 

imkoniga ega boʼlishadi. Imkoniyati cheklangan insonlar uchun ishlab chiqilgan va 

jamiyatga rejali asosda joriy etilayotgan inklyuziv taʼlim strategiyasi oʼqishning 

uzluksiz va muttasilligini taʼminlaydi. Oila – bolalar bogʼchasi – maktab – kasbhunar 

kolleji – ish bilan taʼminlash – ushbu tizim kelajakda ota-onalarga imkoniyati 

cheklangan bolalarini umumtaʼlim muassasalari va oliy oʼquv yurtlariga bemalol, 

xavfsiramasdan olib kelishlari uchun zamin yaratadi. Inklyuziv taʼlim rasmiy taʼlim 

tushunchasidan ancha kengroq. Bu taʼlimda koʻproq oʻqishda, oʻrganishda imkoniyati 

cheklangan bolalar bilan ishlanadi. Inklyuziv maktab oʻqituvchisi va inklyuziv 

bogʻchada tarbiyachi qanday sifatlarga ega boʻlish kerak? Inklyuziv taʼlimda 

oʻqituvchining kasbiy mahorati bosh omil hisoblanadi. Avvalo tarbiyachi, o’qituvchi 

inklyuziv tafakkurga ega boʻlishi va taʼlim sifati masʼuliyatini oʻz zimmasiga olishi 

shart.Inklyuziv taʼlim berish tarbiyachi oʻqituvchilar ishi sifatining asosiy mezonlari – 

oʻqituvchi oʻquvchilarning turli toifada ekanligiga qaramay barcha bolalarning 

huquqini himoya va hurmat qilishi.Yana bir sifat – hamkorlikni yoʻlga qoʻyish. Chunki 

tarbiyachilar uchun hamkorlik va oʻzaro fikr almashish muhimdir. Tarbiyachi oʻz 

faoliyatini tizimli baholab borishi, muntazam malakasini oshirishi, alohida taʼlim 

ehtiyojlari bor bolalarning intizomli va muassasalar aro guruhlar bilan samarali ishlashi 

uchun liderlik hamda boshqaruv malakalarini qoʻllash, muammolarni birgalikda hal 

qilish, keng qamrovli maktab hamkorligini yoʻlga qoʻyish kabi xislatlarga ega boʻlish 

kerak. Maʼlumki, inklyuziv taʼlimda maxsus taʼlim ehtiyojidagi bolalar barcha bolalar 

bilan birga maʼlum maqsadda turli qobiliyatlarga muvofiq guruhlashtiriladi. Maxsus 

taʼlim aqliy, jismoniy tashqi koʻrinishga muvofiq amalga oshirilsa, inklyuziv taʼlim 

bolaning qobiliyati va imkoniyatlariga koʻra belgilanadi.Maxsus taʼlim oʻqitishning 

maxsus va alternativ dasturlari orqali oʻqitilsa, inklyuziv taʼlim bolaga yoʻnaltirilgan 

va moslashtirilgan, yoʻriqnomali, barchaga moʻljallangan oʻquv dasturi asosida 

oʻqitiladi.Inklyuziv taʼlimning oʻziga xos muhim jihati shundaki, bolalar va oʻqituvchi 

bir birlaridan oʻrganishadi hamda muammolarni birgalikda hal etishadi.Bu taʼlim bir 

tomonlama boʻlmasligi kerak. Imkoniyati cheklangan bolada  o’ziga boʻlgan ishonchni 

oshirish, koʻnikma va qobiliyatini rivojlantirish, yoshligidan oʻrganishni 

ragʻbatlantirishda oila ishtiroki muhim. Inklyuziv taʼlim jarayonida ota-onalar bilan 

ishlash ham muhim. Taʼkidlash joizki, alohida ehtiyojli ota-onalarga ularning 

farzandlari jamiyatning bir boʻlagi boʻlish huquqiga ega ekanini tushuntirish, bu 

ishonchni ularning ongiga yetkazish kerak. Mamlakatimiz taʼlim tizimida bu masalaga 

alohida eʼtibor qaratiladi.  

XULOSA 

 Maktabgacha ta’lim tizimida inklyuziv ta’limning ahamiyati shundaki, 

imkoniyati cheklangan bolalarni ilk yoshlaridanoq sog’lom bolalar qatoriga qo’shib 

sifatli ta’lim olishini ta’minlagan holda bolada ruhiy va jismoniy hissiyotlarini va 

haraktlarini rivojlantirishdir.  

Inklyuziv ta'limda imkoniyati cheklangan bolalarga nima beradi?  

-o‘z imkoniyatini o‘zi uchun kashf etish imkonini beradi                                                                                                        

- mustaqil harakatlanish birgalikda, hamkorlikda ishlash imkoniyati orqali yuzaga 

keladi;                                               -dunyoqarashi kengayadi, hayotiy tajribasi oshadi;                                                                                                 

-o‘qishga bo‘lgan ehtiyoji va qiziqishlari ortadi;                                                                                                                         

-O‘zini barcha bilan bir xil his qila boshlaydi;                                                                                                                       

-Ilgari sezilmagan imkoniyatlari ochiladi;                                                                                                                            

-Yotsirash, yakkalanish kabi xususiyatlari yo‘qoladi. 

Inklyuziv ta'lim sog‘lom bolalar hayotiga qanday ta'sir ko‘rsatadi?                                                                                                                                                                           

-O‘zlariga o‘xshamagan tengdoshlari va ularning hayoti, ehtiyojlarini his qiladilar;                                                 

-Tengdoshlariga g‘amxo‘rlik hissi uyg‘onadi;                                                                                                                             

-Ularni qo‘llab-quvvatlash, yordam berishga intilish                                                                                                          

–Insonparvarlik hissi tarbiyalanadi;                                                                                                                                        

-O‘quvchilarda atrofdagi insonlarga, imkoniyati cheklanganlarga pozitiv munosabat, 

o‘zaro hurmat tarbiyalanadi                                                                                                                                                                              

-Yoramga muhtoj insonlarga e'tiborsizlik qilmaydigan shaxsga aylanadilar                                                                             

-Hozirda mamlakatimizda inklyuziv ta’limga yo’naltirilgan maktabgacha ta’lim 

tashkilotlari kun sayin ko’payib va takomillashib bormoqda. 

Foydalanilgan adabiyoytlar: 

1. O‘zbekiston Respublikasining “Ta’lim to‘g‘risida”gi Qonuni. 2020 yil 23- 

sentyabr.O‘RQ-637-son 

 2. O‘zbekiston Respublikasining Prezidentining 2020 yil 13 oktyabrdagi “Alohida 

ta’lim ehtiyojlari bo‘lgan bolalarga ta’lim-tarbiya berish tizimini yanada 

takomillashtirish choratadbirlari to‘g‘risida”gi PQ-4860-son Qarori. 

 3. O’zbekiston Respublikasin Vazirlar Mahkamasining 2021yil 12 oktyabrda 

